
«ԷՆԵՐԳԵՏԻԿԱՅԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈւՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ 

1. Անհրաժեշտությունը

«Էներգետիկայի մասին» օրենքում փոփոխություններ կատարելու մասին օրենքի նախագծի (այսուհետ` Նախագիծ)  մշակումը պայմանավորված է տեխնիակական կանոնակարգման օրենսդրության փոփոխությամբ և արդյունքում՝ իրավական ակտերի տեխնիկական կանոնակարգման դաշտից դուրսբերման ու դրանց փոխարինող իրավական ակտերի ընդունումից առաջ էներգետիկայի բնագավառում իրավական համապատասխան հիմքերի ստեղծման անհրաժեշտությամբ: 

 
2. Ընթացիկ իրավիճակը և խնդիրները

Ներկայումս էներգետիկայի բնագավառի տեխնիկական կանոնակարգերի թվում առկա են այնպիսիք, որոնք համաձայն գործող Տեխնիկական կանոնակարգման մասին ՀՀ օրենքի պահանջների, չեն կարող հանդիսանալ որպես տեխնիկական կանոնակարգեր և հետևաբար, չեն կարող գրանցվել ոլորտի կանոնակարգումն իրականացնող համակարգող մարմնի կողմից վարվող տեխնիկական կանոնակարգերի գրանցամատյանում: 
Միևնույն ժամանակ 2018թ․-ին «Էներգետիկայի մասին» ՀՀ օրենքում իրականացված փոփոխությունների արդյունքում էներգետիկայի բնագավառում ՀՀ կառավարության լիազորած մարմնին իրավասություն է տրվել մշակելու և ՀՀ կառավարության հաստատմանը ներկայացնելու էներգետիկ օբյեկտների շահագործման և անվտանգության կանոններ ու պահանջներ սահմանող նորմատիվ իրավական ակտեր (հոդված 5.1; մաս 2; կետ բ), որոնք կարող են չհանդիսանալ որպես տեխնիկական կանոնակարգեր։ 
Ելնելով վերոգրյալից՝  անհրաժեշտություն է առաջացել «Էներգետիկայի մասին» ՀՀ օրենքի մի շարք դրույթներում վերացնել տեխնիկական կանոնակարգման օրենսդրության փոփոխության արդյունքում առաջացած օրենսդրական անհամապատասխանությունները։


3. Կարգավորման նպատակը և բնույթը

	Նախագծով առաջարկվում է համապատասխան փոփոխություն կատարել «Էներգետիկայի մասին» ՀՀ օրենքում, որը հնարավորություն կընձեռի տեխնիկական կանոնակարգերով սահմանված պահանջներից զատ, սահմանել նաև այլ նորմատիվ իրավական ակտերով հաստատված շահագործման  կանոններ և այլ պահանջներ: 


4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը

Նախագծի ընդունմամբ կստեղծվեն իրավական հիմքեր՝ իրավական ակտերի տեխնիկական կանոնակարգման դաշտից դուրսբերման ու դրանց փոխարինող իրավական ակտերի ընդունումից հետո, էներգետիկայի բնագավառում բնականոն գործունեություն իրականացնելու համար: 

6. «Էներգետիկայի մասին» օրենքում փոփոխություններ կատարելու մասին»    ՀՀ օրենքի նախագծի   ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Էներգետիկայի մասին»  օրենքում փոփոխություններ կատարելու մասին» ՀՀ օրենքի նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:


